
 
 
 
 
 
 

 

ᓄ `ᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ  
Nunalingni Kavamatkunnilu Pivikhaqautikkut  

Department of Community and Government Services  

Ministère des Services communautaires et gouvernementaux 

ᕼᐊᒻᓚᒃᑯᑦ ᑲᖏᕐᖠᓂᕐᒥ ᐃᒥᕐᒧᑦ ᐱᔪᓐᓇᐅᑎ ᓈᓴᐅᑕ 3BM‐RAN1214 

ᐋᕿᒋᐊᕐᓂᕐᒧᑦ/ᓄᑖᖑᕆᐊᕐᓂᕐᒧᑦ ᐱᓇᓱᑎ  

ᓇᐃᓈᕐᓯᒪᔪᑦ ᐅᖃᐅᓯᒃᓴᐃᑦ  

ᕼᐊᒻᓚᒃᑯᑦ ᑲᖏᕐᖠᓂᕐᒥ ᑐᓂᓯᒃᒪᑕ ᓄᓇᕗᑦ ᐃᒥᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᒥᕐᒧᑦ ᐱᔪᓐᓇᐅᑎᖓᓄᑦ 
ᐋᕿᒋᐊᕐᓯᔪᒪᓪᓗᑎᒃ/ᓄᑖᖑᕆᐊᕐᓗᓂᓗ ᐃᒥᕐᒧᑦ ᐱᔪᓐᓇᐅᑎᖓ ᓈᓴᐅᑕ 3BM‐RAN1214.  ᕼᐊᒻᓚᒃᑯᑦ 
ᐱᔪᒪᒃᒪᑕ ᐋᕿᒋᐊᕐᓯᔪᒪᓪᓗᑎᒃ ᐃᒥᕐᒧᑦ ᐱᔪᓐᓇᐅᑎᖓᓄᑦ ᓈᓴᐅᑕ 3BM‐RAN1214 ᐊᓯᓪᓕᔪᒪᓪᓗᑎᒃ 
ᐊᑕᐅᓯᐅᖏᑦᑐᓂᒃ ᐊᑐᕆᐊᖃᕐᑐᓂᒃ ᐱᔪᓐᓇᐅᑎᖓᓄᑦ. ᕼᐊᒻᓚᒃᑯᑦ ᐱᔪᒪᒃᒥᔪᑦ ᐊᖃᒍᓄᑦ 23 
ᓄᑕᖑᕆᐊᕐᑎᑦᑎᓗᑎᒃ ᐱᔪᓐᓇᐅᑎᖓᓂᒃ ᐊᑐᕐᓂᐊᕐᓗᓂ ᑎᑭᓪᓗᒍ 2038. ᐃᓄᒋᐊᒃᓯᓂᐊᕋᓱᒋᔭᐅᔪᑦ 
ᓄᓇᓕᖓ ᐊᕋᒍᖓᓂ 2038 ᐃᒪᓐᓇᑎᒋ 4043 ᐃᓄᐃᑦ.   
 

ᕼᐊᒻᓚᒃᑯᑦ ᑲᖏᕐᖠᓂᕐᒥ ᐊᒃᑕᕐᕕᖓ ᐅᖓᓯᒃᓂᖃᕐᑐᖅ 0.5 ᑭᓚᒥᑕ ᓂᒋᐊᓂ ᓄᓇᓖᑦ ᐊᒻᒪᓗ 
ᐅᖓᓯᒃᓂᖃᕐᑐᖅ 0.5 ᑭᓚᒥᑕ ᑕᕆᐅᕐᒥᑦ ᑲᓇᖕᓇᖓᓄᑦ, ᓂᒋᐊᓄᑦ, ᐊᑭᓐᓇᖓᓄᓪᓗ. ᐊᒃᑕᕕᒃ 
ᒪᕈᐃᓕᖓᓪᓗᓂ: ᑎᓯᔪᒃᑯᕕᒃ ᐊᒻᒪᓗ ᐊᓯᖏᓐᓄᑦ. ᐊᖏᓂᖓ ᐊᒃᑕᕐᕕᐅᑦ 6 ᕼᐃᒃᑎᐅ ha.  ᑎᓯᔪᓂᒃ 
ᐊᒃᑕᕐᕕᒃ ᐊᕙᓗᔭᐅᓯᒪᓪᓗᓂ ᑎᓯᒃᑎᓯᒪᔪᒥᒃ ᓯᐅᕋᕐᒥᒃ ᑐᐊᐸᒃᒥᒃᓗ ᐊᕐᖁᑎᖃᕐᖢᓂ ᐊᕙᑕᒍᑦ 
ᐊᕙᓗᖃᕐᖢᓂᓗ. ᑎᓯᔪᑦ ᐃᒋᑕᐅᖃᑦᑕᕐᑐᑦ ᓄᓇᓕᒃᓂᑦ ᐃᓗᐊᓄᐊᕐᑕᐅᕙᒃᖢᓂ ᐊᕙᓗᓯᒪᔪᑦ. ᑎᓯᔪᑦ 
ᐃᒋᑕᐅᕕᖓ ᐊᖏᓂᖃᕐᖢᓂ 4 ᕼᐃᒃᑎᐅ ha.   
 

ᐅᐊᖕᓇᕐᐸᓯᐊᓂ ᐊᑭᓐᓇᕐᐸᓯᐊᓂ ᑎᓯᔪᓄᑦ ᐃᒋᑕᐅᔪᓄᑦ ᐊᒃᑕᕐᕕᒃ ᖃᓂᒋᔭᓂ ᐊᓯᖏᓐᓄᑦ ᐃᒋᑕᐅᔪᓄᑦ 
ᐊᒃᑕᕐᕕᐅᓪᓗᓂ ᐱᓕᒻᒪᒃᓴᒃᕕᐅᕙᒃᖢᓂ ᖃᑦᑎᕆᔨᓄᑦ, ᖃᑦᑕᐅᔭᒃᑯᕕᐅᓪᓗᓂ ᓴᕕᕋᔭᒃᑯᕕᐅᓪᓗᓂᓗ. ᐊᑦᑕᕐᓇᕐᑐᑦ 
ᑕᕙᓂᑎᑕᐅᒋᓪᓗᑎᒃ ᐊᐅᓪᓚᕐᑎᑕᐅᓛᕐᑐᑦ ᑲᑎᑕᐅᓯᒪᓪᓗᑎᒃ. ᐊᓯᖏᓐᓄᑦ ᐊᒃᑕᕐᕕᐅᔪᖅ ᐊᖏᓂᖃᕐᑐᖅ 220 ᒥᑕ 
ᑐᑭᒧᑦ ᓂᒋᐊᓂᑦ ᐅᐊᖕᓇᒧᑦ, ᐊᒻᒪᓗ 150 ᒥᑕ ᓯᓕᒃᓂᖓ ᓂᒋᐊᓂ. ᐊᓯᖏᓐᓄᑦ ᐊᒃᑕᕐᕕᒃ ᐊᖏᓂᖃᕐᑐᖅ 1.7 
ᕼᐃᒃᑎᐅ ha. 
 

ᐊᕙᓗᓯᒪᔪᖅ ᐃᓯ1ᕐᕕᖓᓗ ᓴᓇᔭᐅᓚᐅᕐᑐᖅ ᐊᒃᑕᕐᕕᒃᒧᐊᖓᔪᖅ ᓯᑎᐱᕆ 2014. ᐃᓯᕆᐊᕐᕕᖓ ᑮᒃᑕᕐᑐᖅ ᓯᓚᑕᒍᑦ 
ᐊᒃᑕᕐᕕᐅᑦ ᐃᑲᕋᖏᓪᓗ ᐃᓯᕐᑕᐅᔪᓐᓇᕐᓂᖓ 9-ᒥ ᐅᓪᓛᒃᑯᑦ 5−ᒧᑦ ᐅᓐᓄᓴᒃᑯᑦ, ᓇᒐᔭᒥ ᐅᓪᓗᑐᐃᓐᓇᕐᒧᑦ, 
ᐅᐸᒃᑕᐅᑐᐃᓐᓇᕈᓐᓇᐃᓕᕙᒃᖢᓂ ᑎᓯᔪᓄᑦ ᐊᒃᑕᕐᕕᒃ ᐊᒻᒪᓗ ᐊᓯᖏᓐᓄᑦ ᐊᒃᑕᕐᕕᒃ.   
 

ᑐᐊᐸᒃᑯᕕᒃ ᑲᖏᕐᖠᓂᕐᒥ ᓴᓇᔭᐅᓚᐅᕐᑐᖅ 2005 ᐊᒻᒪᓗ ᐅᖓᓯᒃᓂᖃᕐᑐᖅ 5 ᑭᓚᒥᑕ ᓄᓇᓕᒃᓂᑦ. ᑐᐊᐸᒃᑯᕕᒃ 
ᓴᓇᔭᐅᓚᐅᕐᑐᖅ ᐃᓗᕋᕈᑎᖃᕐᖢᓂ ᐊᒻᒪᓗ ᐊᕙᓗᓯᒪᓪᓗᓂ ᖃᑦᑎᒃᓯᓕᕐᓯᒪᓪᓗᓂ, ᐊᖏᒥᓂᖃᕐᖢᓂ 2100 m3.  

ᓱᕈᕐᓇᕐᑐᖃᕐᑐᑦ ᑐᐊᐸᐃᑦ ᑕᕗᖓᕐᑕᐅᖃᑦᑕᔾᔨᐊᖏᓐᓂᖏᓐᓄᑦ ᐊᑐᕈᓐᓂᕐᑎᑕᐅᓂᐊᕐᑐᖅ ᐊᑐᕐᑕᐅᓂᖓᓂ ᓄᑖᖅ 
ᐱᔪᓐᓇᐅᑎ  
 

ᐃᒪᖃᕐᕕᖓ, ᓱᓪᓗᓕᒃᑯᓪᓗ ᖃᑦᑕᖓ ᐊᒻᒪᓗ ᑭᓇᕕᓂᕐᓂᒃ ᓴᓗᒻᒪᕐᓴᐃᕕᒃ ᓄᓇᓕᖓᓂ ᑲᖏᕐᖠᓂᕐ ᐊᖏᕐᑕᐅᓯᒪᔪᑦ 
ᐊᓯᐊᒍᑦ ᐃᒥᕐᒧᑦ ᐱᔪᓐᓇᐅᑎᖓᓂ ᐱᓯᒪᔭᐅᓪᓗᓂᓗ ᒐᕙᒪᒃᑯᑦ ᓄᓇᕗᑦᒥ, ᓄᓇᓕᒃᓂ ᐊᒻᒪᓗ ᒐᕙᒪᐃᑦ ᐱᔨᓯᕐᓂᕐᒧᑦ. 
ᑕᑯᒋᐊᕐᓗᒍ ᐃᒥᕐᒧᑦ ᐱᔪᓐᓇᐅᑎᖓ ᓈᓴᐅᑕ 3AM‐GRA1015 ᑐᑭᓯᒋᐊᒃᑲᓐᓂᕈᒪᒍᕕᑦ.   




